
கன்னையா, கலங்கிய கண்களை நிமிர்த்தி, ரத்த வாயோடு கேட்டார்.

"நீங்க சொன்னதைக் கேட்டால்தான் என் குடியே முழுகிடும்." "அப்படின்னா ஒன் டாட்டரை எழுதிக்கொடுக்கச் சொல்லமாட்டே?”

"என்னை எதுக்காக இங்கே கொண்டு வந்திங்களோ, அதை மட்டும் விசாரியுங்க."

"விசாரணையைப் பற்றி, எனக்கே சொல்லிக் கொடுக்கிறியா? இரு.இரு”

இரக்கமுள்ள கான்ஸ்டபிள் ஒருத்தர் கன்யைாவுக்கு, புத்தி சொன்னார்.

"நீ சரியான எட்டன். இன்ஸ்பெக்டர் அய்யா. கையில. காலுல விழுந்த, சொல்றது மாதிரி செய்துட்டுப் போய்யா"

"நீங்க சும்மா இருங்க ஸார். இது ஒரு நாடகம். இதுல நான் மட்டும்தான் நிஜம். இன்ஸ்பெக்டர் ஒரு நடிகர்தான். என்னை எதுக்காகக் கொண்டு வந்தீங்க?

"இந்த மெஷின் மாடல்கள் ஒனக்கு எப்படிக் கிடைச்சுது? "எங்க ஜி.எம்.கிட்டே கொடுப்பதுக்காக ஒர்க்ஸ் மானேஜர் தந்தார்: "அப்போ டெலிவரி ஷட்டை காட்டு."


	


தர்ல. "அப்படின்னா நீ திருடன்."

x

"ஜி.எம்முக்கு டெலிபோன் செய்யுங்க. இல்லன்னா ஒர்க்ஸ் மானேஜரை இழுத்து வாங்க. நானே. அந்த அயோக்கியங்க கிட்டே பேசுறேன்."

"ஜி.எம்.மே எழுத்து மூலம் கம்ப்ளெயின்ட் கொடுத்திருக்கார். இதுக்கு என்னடா சொல்றே? முட்டாள். ஒன்னால என்னடா செய்ய முடியும்?"

"பத்திரிகை பொறுக்கி. பேக்டரி கேடி. காலேஜ் திருடன். போலீஸ் ரவுடி இப்படி நாலுபேரு. நாலுபக்கம் சூழும்போது, ஒரு ஏழையால என்ன செய்ய முடியும்? அறிவாளிகள் கூட, முட்டாள் மாதிரி நடிச்சால்தான் பிழைக்க முடியுமென்கிற காலம் இது."

மீண்டும், கன்னையா மல்லாக்க விழுந்தார். இன்ஸ்பெக்டர் விட்ட குத்தில், தரையில் கைகால்கள் வெட்டிக் கொண்டு கிடந்தார்.

